
使韩山献书燕王
使韩山献书燕王曰：臣使庆报之之后，徐为之与臣言甚恶。死亦〈（九）〉大物已。不快于心而死，臣甚难之。故臣使辛谒大之。王使庆谓臣不利于国，且我忧之，臣为此无敢去之。〈（一〇）〉王之赐使使孙与弘来，甚善已。言臣之后，奉阳君徐为之视臣益善，有遣臣之语矣。今齐王使李终之〈（一一）〉勺（赵），怒于勺（赵）之止臣也，且告奉阳君，相挢于宋，与宋通关。奉阳君甚怒于齐，使勺（赵）足问之臣，臣对以弗知〈（一二）〉也。臣之所患，齐勺（赵）之恶日益，奉阳君尽以为臣罪，恐久而后不可□救也。齐王之言臣，反不如已。愿〈（一三）〉王之使人反复言臣，必毋使臣久于勺（赵）也。

